
მოკლე მიმოხილვა

· სიუჟტებში უცვლელად არის წარმოდგენილი მინისტრისა და მოადგილი მიერ გაკეთებული კომენტარები
· დავით სერგეენკომ  ჟურნალისტებს ის ოთხპუნქტიანი სამოქმედო გეგმა გააცნო, რომელიც გაფიცული სოციალური  მუშაკების მთავარ მოთხოვნებსაც ითვალისწინებს. ჯანდაცვის მინისტრი გაფიცულ მუშაკებს სამოქმედო გეგმის შესრულებაში მონაწილეობის მიღებისკენ მოუწოდებს.  უწყების ხელმძღვანელი ამბობს, რომ მისთვის პრიორიტეტულია არ მოხდეს სერვისების წყვეტა.სწორედ ამიტომ, 15-მდე შტატგარეშე თანამშრომელი შტატში უკვე იქნა აყვანილია და საჭიროების შემთხვევაში, კიდევ მოხდება დამატებითი კადრების აყვანა.
· აქციის მიმდინარეობის დროს გაფიცულ მუშაკებს დაუკავსირდნენ ჯანდაცვის სამინისტროს წარმომადგენლები და სთხოვეს სამინისტროში მისვლა ჯანდაცვის მინისტრთან შესახვედრად. ხვალ 12 საათზე ჩანიშნულია აღნიშნული შეხვედრა და მოხდება 4 პუნქტიანი გეგმის დეტალური განხილვა.
· ჯანდაცვის მინისტრმა მედიასთან 4 პუნქტიანი გეგმის შემდეგ საკითხებზე გააკეთა აქცენტი:
· გეგმის პირველი პუნქტი  „სოციალური მუშაკების სამუშაობის რაოდენობრივი და თვისობრივი მოცულობის გადახედვას“ გულისხმობს. უკვე დამტკიცდა ბრძანება „სოციალური სამუშაოს ეფექტური განხორციელების ხელშეწყობის შესახებ“, რომლის მიხედვითაც ადმინისტრაციული საქმეებისგან სოციალური მუშაკები  უკვე განტვირთულნი არიან.
· დაიხვეწება საპროცესო წარმომადგენლობის ბიზნეს პროცესი უწყებათაშორის სამუშაო ჯგუფის ფორმატში (CCM), ასევე იგეგმება 20 სპეციალიზირებული სოციალური მუშაკის გადამზადდება და  ჩართვა საპროცესო წარმომადგენლობაში.
· მეორე პუნქტი „უკუკავშირის და კომუნიკაციის გაძლიერება“-ს გულისხმობს, უკვე შექმნილია სოციალური მუშაობის ხელშემწყობი საკოორდინაციო საბჭო, სადაც წარმოდგენილნი არიან სოციალური მუშაკები, სამინისტროს და სააგენტოს ხელმძღვანელი პირები.
· მესამე პუნქტი ტექნიკურ ხელშეწყობას ითვალისწინებს. უკვე შესწავლილია სოციალური მომსახურების სააგენტოს სერვის-ცენტრებში არსებული მდგომარეობა კონფიდენციალური საუბრების ოთახებთან და სხვა საკითხებთან დაკავშირებით. რაც შეეხება ტრანსპორტის საკითხს, თითოეულ რეგიონს გადაეცა თითო მანქანა, რომელიც 24 საათის განმავლობაში უშუალოდ სოციალური მუშაკების განკარგვაშია. 15 აპრილამდე დასრულდება ავტოსატრანსპორტო საშუალებების მოძიება სხვა სამინისტროებში.გაფიცვის დაწყებამდე ყველა რეგიონში თითო და თბილისში დამატებით ორი მანქანა გამოიყო. უახლოეს ერთ კვირაში გვექნება დამატებით 11 მანქანა. დღეს საღამომდე სამინისტროდან ვანაწილებთ რამდენიმე მანქანას. აპრილის ბოლომდე დასრულდება ყველა არსებული და საჭირო რესურსის აღწერა.
· მეოთხე პუნქტი სოცმუშაკთა პროფესიულ მხარდაჭერას გულისხმობს. უკვე დაწყებულია სააგენტოში პროფესიული სუპერვიზიის სამმართველოს შექმნა. უახლოესი დღეების განვალობაში იქნება მონახაზი სოცმუშაკთა ფუნქციების გაწერის და თანამშრომლების რაოდენობაზე შეთანხმების შესახებ. მოხდება რეგიონული საბჭოების მუშაობის ანალიზი და საჭიროებისამებრ ცვლილების შეტანა.
· გარდა ამისა, დაგეგმილია ფსიქოლოგებისა და იუსრიტების დამატება. თითოეულ რეგიონში არის თითო ფსიქოლოგი. უახლოეს მომავალში თბილისს კიდევ ერთი ფსიქოლოგი დაემატება. ასევე, შესაძლებელია სისტემაში მომუშავე სხვა ფსიქოლოგების ჩართვაც. რეოგრანიზაციის ფარგლებში, მთელი საქართველოს მასშტაბით, 12 იურისტი დაემატება. კონკურსი უკვე გამოცხადებულია.
· 2019 წლის განმავლობაში სოციალური მომსახურების სააგენტოს დაემატება 50 სოციალური მუშაკი. კონკურსი უკვე დასრულებულია 30 ვაკანტურ ადგილზე.
· სოციალური მუშაკების ხელფასი 1200 ლარიგახდება, მათ რუტინული საქმეებიც ჩამოშორდებათ, მოხდება ფსიქოლოგების დამატება და ტრანსპორტის პრობლემის მოგვარება-განაცხადა დავით სერგეენკომ 4პუნქტიანი გეგმის ჟურნალისტებთან წარდგენისას. ასევე, სამინისტროს აქვს სათადარიგო გეგმა,  რომლის თანახმად, თუ  პროტესტი გაგრძელდება,  გაფიცულთა ადგილებს ის თანამშრომლები შეითავსებენ, რომლებიც ახლა სტაჯირებას გადიან.
· 4 პუნქტიანი გეგმის პრეზენტაციაზე მინისტრის განცხადებით, გაფიცულთა მოთხოვნების ნაწილი დაკმაყოფილებულია ამავე გეგმის მიხედვით, ნაწილი კი მოგვარების პროცესშია. მინისტრი გაფიცულ თანამშრომლებს სამსახურში დაბრუნებისკენ მოუწოდებს და სთავაზობს პრობლემების მოსაგვარებლად საბჭოს ფარგლებში ერთობლივად იმუშაონ.
· სოციალური მუშაკების განცხადებით 4პუნქტიანი გეგმა არ არის საკმარისი სამუშაო ადგილებზე დაბრუნებისთვის. მათი განცხადებით 22 პუნქტიანი გეგმიდან მინიმუმ 6ძირითადი მოთხოვნა გონივრულ ვადებში უნდა დაკმაყოფილდეს, რათა შეწყდეს პროტესტი. 
· დღეს გაფიცულმა სოციალურმა მუშაკებმა მატი პრობლემების მოგვარების მოთხოვნით ოფიციალური წერილი შეიტანეს მთავრობის კანცელარიაში პრემიერ-მინისტრის სახელზე. 
· დავით სერგეენკო ადასტურებს, რომ სოციალური მუშაკები მძიმე მდგომარეობაში არიან. მისივე თქმით, როდესაც არ იყო სამინისტროს მხრიდან სათანადო კომუნიკაცია, სოციალურ მუშაკებს ჰქონდათ ბევრი სამუშაო და უწევდათ ერთი-ერთზე რთული გადაწყვბეტილებების მიღება. მინისტრის განცხადებით უკვე არსებობს კონკრეტული გეგმა, რომელიც კონკრეტულ ვადებშია გაწერილი, ხოლო ამას  გაფიცული სოციალური მუშაკები არ ეთანხმებიან და ითხოვენ დაჩქარებული წესით მოხდეს გეგმის განხორციელება, რაც შეუძლებელია. 
· იმერეთში გაფიცული სოციალური მუშაკები ქუთაისის მერს შეხვდნენ. გაფიცულებს მხარს უჭერენ არასამთავრობო ორგანიზაციების და სახალხო დამცველის წარმომადგენლები, ასევე ბენეფიციარები.
· ჯანდაცვის მინისტრის მოადგილის, თამარ ბარკალაიას განცხადებით, გაფიცვის გაგრძელების შემთხვევაში, მომავალი თვიდან სოციალური მუშაკების სახელფასო ანაზღაურების საკითხი შესაძლოა, კითხვის ნიშნის ქვეშ დადგეს.„მიმდინარე თვის ხელფასი უკვე გადაერიცხათ გაფიცულ სოციალურ მუშაკებს, თუმცა მომავალი თვიდან ალბათ, კითხვის ნიშნის ქვეშ დადგება ხელფასის ანაზღაურება, რამდენადაც კანონით ვალდებულება დამსაქმებელს არ აქვს, რომ ასეთ შემთხვევაში აუნაზღაუროს ხელფასი,“ - განაცხადა თამარ ბარკალაიამ.
· იურისტი ანა დოლიძე ბათუმელებთან ინტერვიუში სახელმწიფოს რეაგირებას სოც.მუშაკების პროტესტზე ბარბაროსულს უწოდებს.  „ეს სფერო არ არის ჯანდაცვის სამინისტროსთვის პრიორიტეტი, მიგდებული და მარგინალიზებულია ეს სფერო“. ანა დოლიძის შეფასებიტ ცუდია, რომ საზოგადეობაში ვერ ჰპოვა აქტიური გამოხმაურება გაფიცვამ და ოპოზიციაც პასიურია ამ შემთხვევაში.



ვრცელი მასალები 

ტელევიზია
27.03.2019
არხი: 	 რუსთავი2 
გადაცემა:  კურიერი 15:00 
„გეგმის საგრძნობი ნაწილი უკვე შესრულებულია,“-  ამ განცხადებით, ჯანდაცვის მინისტრი სოციალური მუშაკების მოთხოვნებს გამოეხმაურა. დავით სერგეენკომ  ჟურნალისტებს ის ოთხპუნქტიანი სამოქმედო გეგმა გააცნო, რომელიც გაფიცული სოციალური  მუშაკების მთავარ მოთხოვნებსაც ითვალისწინებს. ჯანდაცვის მინისტრი გაფიცულ მუშაკებს სამოქმედო გეგმის შესრულებაში მონაწილეობის მიღებისკენ მოუწოდებს.
http://rustavi2.ge/ka/news/129314 
იმედი - ქრონიკა 17:00- http://www.mediamonitoring.ge/mms/includes/video/video.php?id=5969501 
მაესტრო-ახალი ამბები 15:00-http://www.mediamonitoring.ge/mms/includes/video/video.php?id=5969058 
პალიტრა ტვ - პალიტრა ნიუს 16:00- http://www.mediamonitoring.ge/mms/includes/video/video.php?id=5969141 
ტელეკომპანია აჭარა - მთავარი 15:00- http://www.mediamonitoring.ge/mms/includes/video/video.php?id=5969487 
--- 

27.03.2019
არხი: 	 რუსთავი2 
გადაცემა:  კურიერი 15:00
ქუთაისში სოციალური მუშაკების საპროტესტო აქცია გრძელდება. გაფიცულები სოციალური მომსახურების იმერეთის სააგენტოს შენობის წინ შეიკრიბნენ. სოციალური მუშაკები რამდენიმე მთავარი მოთხოვნის შესრულებას ითხოვენ, მათ შორისაა სამუშაო პირობების გაუმჯობესება, ხელფასის მატება, შესაბამისი მატერიალურ-ტექნიკური ბაზით უზრუნველყოფა და ზეგანაკვეთური შრომის ანაზღაურება.
http://rustavi2.ge/ka/news/129298
--- 

27.03.2019
არხი: 	 ტელეკომპანია აჭარა 
 გადაცემა:  მთავარი 12:00
სოციალური მუშაკების გაფიცვა გრძელდება. ბათუმის სოციალური სამსახურის თანამშრომლების ინფორმაციით მოლაპარაკებები მიმდინარეობს აქცია კი 14 საათზე განახლდება. მათი მოთხოვნები უცვლელია. თანამშრომლების დამატება, ხელფასის გაზრდა, სამუშაო პირობების შექმნა, ტრანსპორტით უზრუნველყოფა და სასამართლო პროცესებზე დასწრების ვალდებულების გაუქმება. სოციალურ მუშაკებს პროფკავშირების, ახალგაზრდა იურისტთა ასოციაციისა და სახალხო დამცველის აპარატის წარმომადგენლები უჭერენ მხარს. საქართველოს ჯანდაცვის მინისტრის მოადგილის თამარ ბარკალაიას განცხადებით 50 სოციალური მუშაკი დაემატება მთელი ქვეყნის მასშტაბით. სოცმუშაკები კი ამბობენ, რომ ეს რესურსი საკმარისი მაინც არ იქნება.
http://www.mediamonitoring.ge/mms/includes/video/video.php?id=5968091
--- 
27.03.2019
არხი: 	 I არხი - 
გადაცემა:  მოამბე 18:00
ჯანდაცვის მინისტრი გაფიცულ სოციალურ მუშაკებს სთხოვს, მოლაპარაკების მაგიდას დაუბრუნდნენ. დავით სერგენკომ დღეს მედიის წარმომადგენლებს სამინისტროს მიერ შემუშავებული გეგმის დეტალები გააცნო, თუმცა როგორც ცნობილია გაფიცული სოცმუშაკები ამ 4-პუნქტიანი გეგმის სანაცვლოდ პროტესტის შეწყვეტას არ აპირებენ. სამუშაოზე დაბრუნების სანაცვლოდ ისინი 22-პუნქტიანი მოთხოვნებიდან მინიმუმ 6-ის დაკმაყოფიელბას მოითხოვენ. გაფიცულებამ საქმეში ჩართვა პრემიერ-მინისტრს სთხოვეს. მამუკა ბახტაძის სახელზე წერილი მთავრობის ადმინისტრაციაში შეიტანეს.
http://www.mediamonitoring.ge/mms/includes/video/video.php?id=5969741
რუსთავი 2 - კურიერი 18:00- http://www.mediamonitoring.ge/mms/includes/video/video.php?id=5969565 
--- 




ინტერნეტი

http://liberali.ge/news/view/44048/ras-itvalistsinebs-sergeenkos-4punqtiani-gegma-sotsmushakebis-problemebis-mosagvareblad
რას ითვალისწინებს სერგეენკოს 4-პუნქტიანი გეგმა სოცმუშაკების პრობლემების მოსაგვარებლად
ჯანდაცვის მინისტრმა, დავით სერგეენკომ ჟურნალისტებს 4-პუნქტიანი გეგმა გააცნო, რომელიც, მისი განცხადებით, სოციალურ მუშაკთა პრობლემების მოგვარებას შეუწყობს ხელს. სერგეენკომ გაფიცულ სოციალურ მუშაკებს მოუწოდა, სამინისტროსთან ერთად გააგრძელონ მუშაობა სამოქმედო გეგმის დასახვეწად და განსახორციელებლად. სერგეენკოს 4-პუნქტიანი გეგმა მუშაკთა ტექნიკურ და პროფესიულ მხარდაჭერას, სამუშაო მოცულობის შემცირებას და სხვა საკითხებს ითვალისწინებს. სოციალური მუშაკების სამუშაობის რაოდენობრივი და თვისობრივი მოცულობის გადახედვ გეგმის მიხედვით, დამტკიცდა ბრძანება „სოციალური სამუშაოს ეფექტიანი განხორციელების ხელშეწყობის შესახებ“, რომლის მიხედვითაც, ადმინისტრაციული საქმეებისგან სოციალური მუშაკები უკვე განტვირთულნი არიან. დაიხვეწება საპროცესო წარმომადგენლობის ბიზნესპროცესი უწყებათაშორის სამუშაო ჯგუფის ფორმატში (CCM), ასევე, იგეგმება 20 სპეციალიზებული სოციალური მუშაკის გადამზადება და ჩართვა საპროცესო წარმომადგენლობაში. უკუკავშირის და კომუნიკაციის გაძლიერება შექმნილია სოციალური მუშაობის ხელშემწყობი საკოორდინაციო საბჭო, რომელშიც წარმოდგენილები არიან სოციალური მუშაკები, სამინისტროსა და სააგენტოს ხელმძღვანელი პირები. ტექნიკური ხელშეწყობა როგორც სერგეენკო ამბობს, უკვე შესწავლილია სოციალური მომსახურების სააგენტოს სერვისცენტრებში არსებული მდგომარეობა კონფიდენციალური საუბრების ოთახებსა და სხვა საკითხებთან დაკავშირებით. რაც შეეხება ტრანსპორტის საკითხს, თითოეულ რეგიონს გადაეცა თითო მანქანა, რომელიც 24 საათის განმავლობაში უშუალოდ სოციალური მუშაკების განკარგვაშია. 15 აპრილამდე დასრულდება ავტოსატრანსპორტო საშუალებების მოძიება სხვა სამინისტროებში. აპრილის ბოლომდე დასრულდება ყველა არსებული და საჭირო რესურსის აღწერა. სოციალურ მუშაკთა პროფესიული მხარდაჭერა გეგმის მიხედვით, სააგენტოში დაწყებულია პროფესიული სუპერვიზიის სამმართველოს შექმნა. უახლოესი დღეების განვალობაში იქნება მონახაზი სოცმუშაკთა ფუნქციების გაწერის და თანამშრომლების რაოდენობაზე შეთანხმების შესახებ. მოხდება რეგიონული საბჭოების მუშაობის ანალიზი და საჭიროებისამებრ ცვლილების შეტანა. სერგეენკოს თქმით, გარდა ამისა, სააგენტოში დაგეგმილია ფსიქოლოგებისა და იურისტების დამატება. „თითოეულ რეგიონში არის თითო ფსიქოლოგი. უახლოეს მომავალში თბილისს კიდევ ერთი ფსიქოლოგი დაემატება. ასევე, შესაძლებელია სისტემაში მომუშავე სხვა ფსიქოლოგების ჩართვაც. რეოგრანიზაციის ფარგლებში, მთელი საქართველოს მასშტაბით, 12 იურისტი დაემატება. კონკურსი უკვე გამოცხადებულია. 2019 წლის განმავლობაში სოციალური მომსახურების სააგენტოს დაემატება 50 სოციალური მუშაკი. კონკურსი უკვე დასრულებულია 30 ვაკანტურ ადგილზე. ყოველ წელს გაიზრდება სოციალური მუშაკების რაოდენობა და გადაიხედება მათი სახელფასო განაკვეთის ზრდაც, რომელიც გათვალისწინებული იყო 2018 წელს პარლამენტის მიერ შემუშავებულ საქართველოს კანონში „სოციალური მუშაობის შესახებ“, - განაცხადა ჯანდაცვის მინისტრმა. დავით სერგეენკოს თქმით, იმის გამო, რომ სერვისის მიწოდება არ შეფერხდეს, სააგენტოში 15 შტატგარეშე თანამშრომელი მიიღეს, 20-ის აყვანას უახლოეს ხანებში აპირებენ, თუმცა, თუ დიდი ხნით მოუწიათ ასეთ რეჟიმში მუშაობა, სერგეენკოს თქმით, დამატებით 30 თანამშრომლის აყვანა გახდება საჭირო.
--- 


27.03.2019
მედიასაშუალება: https://www.primetime.ge/news/1553693700-%E1%83%93%E1%83%90%E1%83%95%E1%83%98%E1%83%97%E1%83%98%E1%83%90%E1%83%9C%E1%83%98-%E1%83%92%E1%83%94%E1%83%92%E1%83%9B%E1%83%90-%E1%83%92%E1%83%90%E1%83%AA%E1%83%9C%E1%83%9D?fbclid=IwAR0z_3rM5rkLhcvaTuGt3Drt6GpQ7PtwMhuNKyo1rkR-vJgd7YKyJuM4LSI
დავით სერგეენკომ ჟურნალისტებს სოციალური მუშაობის 4 პუნქტიანი გეგმა გაცნო
„ბენეფიციარებს სერვისები შეფერხების გარეშე მიეწოდებათ“ - ეს განცახდება დავით სერგეენკომ მედიის წარმომადგენლებთან შეხვედრის შემდეგ გააკეთა. მინისტრის განმარტებით, სამინისტრო მუშაობის საგანგებო რეჟიმზეა გადასული რათა, ბენეფიაციარებს სერვისები უწყვეტად მიეწოდოს. „დღეს დამატებით 15 შტატგარეშე თანამშრომელი ავიყვანეთ. კიდევ 20-ის აყვანის შესახებ სავარაუდოდ, ხვალ, მთავრობის სხდომაზე მივიღებთ ნებართვას და ავიყვანთ. თუ ხანგრძლივი დროის განმავლობაში მოგვიწია მსგავს რეჟიმში მუშაობა, დამატებით კიდევ მინიმუმ 30 თანამშრომლის აყვანა დაგვჭირდება.“- განაცხადა დავით სერგეენკომ ჯანდაცვის მინისტრმა ჟურნალისტებს გააცნო 4 პუნქტიანი გეგმა, რომელიც სოციალურ მუშაკებთან თანამშრომლობით შეიქმნა. დავით სერგეენკომ მოუწოდა გაფიცულ სოციალურ მუშაკებს გააგრძელონ მუშაობა სამინისტროსთან ერთად, შემუშავებული სამოქმედო გეგმის დასახვეწად და განსახორციელებლად. გეგმის პირველი პუნქტი  „სოციალური მუშაკების სამუშაობის რაოდენობრივი და თვისობრივი მოცულობის გადახედვას“ გულისხმობს. უკვე დამტკიცდა ბრძანება „სოციალური სამუშაოს ეფექტური განხორციელების ხელშეწყობის შესახებ“, რომლის მიხედვითაც ადმინისტრაციული საქმეებისგან სოციალური მუშაკები  უკვე განტვირთულნი არიან. დაიხვეწება საპროცესო წარმომადგენლობის ბიზნეს პროცესი უწყებათაშორის სამუშაო ჯგუფის ფორმატში (CCM), ასევე იგეგმება 20 სპეციალიზირებული სოციალური მუშაკის გადამზადდება და  ჩართვა საპროცესო წარმომადგენლობაში. მეორე პუნქტი „უკუკავშირის და კომუნიკაციის გაძლიერება“-ს გულისხმობს, უკვე შექმნილია სოციალური მუშაობის ხელშემწყობი საკოორდინაციო საბჭო, სადაც წარმოდგენილნი არიან სოციალური მუშაკები, სამინისტროს და სააგენტოს ხელმძღვანელი პირები. მესამე პუნქტი ტექნიკურ ხელშეწყობას ითვალისწინებს. უკვე შესწავლილია სოციალური მომსახურების სააგენტოს სერვის-ცენტრებში არსებული მდგომარეობა კონფიდენციალური საუბრების ოთახებთან და სხვა საკითხებთან დაკავშირებით. რაც შეეხება ტრანსპორტის საკითხს, თითოეულ რეგიონს გადაეცა თითო მანქანა, რომელიც 24 საათის განმავლობაში უშუალოდ სოციალური მუშაკების განკარგვაშია. 15 აპრილამდე დასრულდება ავტოსატრანსპორტო საშუალებების მოძიება სხვა სამინისტროებში. აპრილის ბოლომდე დასრულდება ყველა არსებული და საჭირო რესურსის აღწერა. მეოთხე პუნქტი სოცმუშაკთა პროფესიულ მხარდაჭერას გულისხმობს. უკვე დაწყებულია სააგენტოში პროფესიული სუპერვიზიის სამმართველოს შექმნა. უახლოესი დღეების განვალობაში იქნება მონახაზი სოცმუშაკთა ფუნქციების გაწერის და თანამშრომლების რაოდენობაზე შეთანხმების შესახებ. მოხდება რეგიონული საბჭოების მუშაობის ანალიზი და საჭიროებისამებრ ცვლილების შეტანა. გარდა ამისა, დაგეგმილია ფსიქოლოგებისა და იუსრიტების დამატება. თითოეულ რეგიონში არის თითო ფსიქოლოგი. უახლოეს მომავალში თბილისს კიდევ ერთი ფსიქოლოგი დაემატება. ასევე, შესაძლებელია სისტემაში მომუშავე სხვა ფსიქოლოგების ჩართვაც. რეოგრანიზაციის ფარგლებში, მთელი საქართველოს მასშტაბით, 12 იურისტი დაემატება. კონკურსი უკვე გამოცხადებულია. 2019 წლის განმავლობაში სოციალური მომსახურების სააგენტოს დაემატება 50 სოციალური მუშაკი. კონკურსი უკვე დასრულებულია 30 ვაკანტურ ადგილზე. ყოველ წელს გაიზრდება სოციალური მუშაკების რაოდენობა და გადაიხედება  მათი სახელფასო განაკვეთის ზრდაც, რომელიც გათვალისწინებული იყო 2018 წელს პარლამენტის მიერ შემუშავებულ საქართველოს კანონში „სოციალური მუშაობის შესახებ“.
1ტვ.ჯი- https://1tv.ge/news/davit-sergeenko-socialuri-saagentos-beneficiarebs-visac-gadaudebeli-dakhmareba-schirdeba-servisebi-sheuferkheblad-miewodebat/ 
კვირა.ჯი- http://kvira.ge/458170?fbclid=IwAR3AoabRuD0BQQ7cZGxtY11Fa-9goVzW70SPUz3TcsD21DB-3109qgrnyvo 
პია.ჯი- https://pia.ge/post/253952-davit-sergeenkom-jurnalistebs-socialuri-musaobis-4-punqtiani-gegma-gacno 

მედიასაშუალება: https://www.interpressnews.ge/ka/article/539111-jandacvis-ministris-moadgile-ar-gamoricxavs-rom-gapicvis-gagrzelebis-shemtxvevashi-socialur-mushakebze-saxelpaso-anazgaureba-agar-gaices/?fbclid=IwAR15hHpfEfG8KA6MwqkYpwno7sYk2yjYpv7bzmuqNviiDqLGQhZ-nc_0oxM
ჯანდაცვის მინისტრის მოადგილე არ გამორიცხავს, რომ გაფიცვის გაგრძელების შემთხვევაში, სოციალურ მუშაკებზე სახელფასო ანაზღაურება აღარ გაიცეს
ჯანდაცვის მინისტრის მოადგილის, თამარ ბარკალაიას განცხადებით, გაფიცვის გაგრძელების შემთხვევაში, მომავალი თვიდან სოციალური მუშაკების სახელფასო ანაზღაურების საკითხი შესაძლოა, კითხვის ნიშნის ქვეშ დადგეს. „ინტერპრესნიუსის“ კითხვაზე, ჯანდაცვის სამინისტროს ექნება თუ არა ორმაგი სახელფასო ხარჯი შტატგარეშე თანამშრომლების დამატებიდან გამომდინარე, ჯანდაცვის მინისტრის მოადგილე აცხადებს, რომ ასე არ იქნება, რამდენადაც სავარაუდოდ, მომავალი თვიდან სამინისტრო გაფიცულ სოცმუშაკებს ხელფასს აღარ გადაუხდის. „მიმდინარე თვის ხელფასი უკვე გადაერიცხათ გაფიცულ სოციალურ მუშაკებს, თუმცა მომავალი თვიდან ალბათ, კითხვის ნიშნის ქვეშ დადგება ხელფასის ანაზღაურება, რამდენადაც კანონით ვალდებულება დამსაქმებელს არ აქვს, რომ ასეთ შემთხვევაში აუნაზღაუროს ხელფასი,“ - განაცხადა თამარ ბარკალაიამ. მისივე თქმით, სოციალური მუშაკების გაფიცვის გამო ბენეფიციარებს მომსახურებას სამინისტროს თანამშრომლები და შტატგარეშე თანამშრომლები უწევენ, რაც პრობლემის დროებითი გადაწყვეტაა. „ჯანდაცვის სამინისტროს უპირველესი ამოცანაა, ბენეფიციართათვის სოციალური სერვისების უწყვეტ რეჟიმში შეფერხებების გარეშე მიწოდება. იმისთვის, რომ ბენეფიციარებს არ შეუწყდეთ სერვისები, ვმუშობთ ფორსმაჟორულ რეჟიმში, სოციალური მუშაკების მოვალეობებს სამინისტროს თანამშრომლები ასრულებენ, რომლებიც წესით თავისი საქმით უნდა იყვნენ დაკავებულნი. რა თქმა უნდა, ეს გრძელვადიან პერიოდში გამოსავალი არაა. თუ გაფიცვა გაგრძელდება, ავიყვანთ შტატგარეშე კადრებს, რაც ასევე პრობლემების დროებითი გადაწყვეტა იქნება. სწორედ ამიტომ ვიმედოვნებთ, რომ სოციალური მუშაკები სამუშაო რეჟიმში გააგრძელებენ ჩვენთან თანამშრომლობას,“ - განაცხადა ბარკალაიამ.
ლიბერალი.ჯი- http://liberali.ge/news/view/44044/shesadzloa-momavali-tvidan-gafitsul-sotsmushakebs-anazghaureba-ar-gadavukhadot--ministris-moadgile?fbclid=IwAR2ug122BKZIwVxPOhiKYMdpaAzcrPRegXYC33HdjudFjt-kkOwYdrxH08A 
კომერსანტი.ჯი- https://commersant.ge/ge/post/djandacvis-ministris-moadgile-ar-gamoricxavs-rom-gaficvis-gagrdzelebis-shemtxvevashi-socialur-mushakebze-saxelfaso-anazgaureba-agar-gaices?fbclid=IwAR2ug122BKZIwVxPOhiKYMdpaAzcrPRegXYC33HdjudFjt-kkOwYdrxH08A 

http://netgazeti.ge/news/352002/
მომავალი თვიდან გაფიცულ სოცმუშაკებს ხელფასი, შესაძლოა, აღარ გადაუხადონ

მედიასაშუალება: https://1tv.ge/news/jandacvis-saministro-movuwodebt-gaficul-socialur-mushakebs-samoqmedo-gegmis-shemushavebashi-chaerton/?fbclid=IwAR3UiwsCpfcgKOGn4uGcJMWNxg5xgDdfWSr1skC7PqnfT0BGoQlhzoTYaSA
ჯანდაცვის სამინისტრო - მოვუწოდებთ გაფიცულ სოციალურ მუშაკებს, სამოქმედო გეგმის შემუშავებაში ჩაერთონ
საქართველოს ჯანდაცვის სამინისტრო მოუწოდებს გაფიცულ სოციალურ მუშაკებს, სამოქმედო გეგმის შემუშავებაში ჩაერთონ. როგორც ჯანდაცვის სამინისტროდან პირველ არხს აცნობეს, სოციალურ მუშაკებთან თანამშრომლობით, უკვე შემუშავებულია 4-პუნქტიანი გეგმა, თუმცა, სოციალური მუშაკების განცხადებით, უწყების მიერ მომზადებული გეგმა მათ მოთხოვნებს სრულად ვერ აკმაყოფილებს, რის გამოც 25 მარტიდან, 250 სოციალური მუშაკიდან 180 გაიფიცა. გაფიცვის პარალელურად, ქვეყნის სხვადასხვა ქალაქში ისინი საპროტესტო აქციებსაც მართავენ. პირველმა არხმა ჯანდაცვის სამინისტროდან გამოითხოვა ინფორმაცია 4-პუნქტიანი გეგმის შესახებ. უწყების მიერ მოწოდებული ინფორმაციის თანახმად, პირველი პუნქტი გულისხმობს „სოციალური მუშაკების სამუშაობის რაოდენობრივი და თვისობრივი მოცულობის გადახედვას“ და მის თანახმად, აპრილიდან მოხდება ადმინისტრაციული საქმეების სხვა თანამშრომლებზე გადანაწილება; ყველა ტერიტორიულ ერთეულში გამოიყოფა სპეციალისტი, რომლებიც განახორციელებენ ადმინისტრაციულ საქმეებს, მაგალითად, სოციალური პროგრამების განცხადების მიღებას, ვაუჩერის ბეჭდვას, გაცემას, ხელშეკრულებების ბაზაში ასახვას და ა.შ. გამარტივდება სამხარაულთან ურთიერთობა ელექტრონული ხელმოწერების დანერგვის გზით; გაუმჯობესდება მანდატურის ფსიქოლოგიურ და სოციალურ სამსახურთან კოორდინაცია; მოხდება სოციალური მუშაკების დამატება – მიმდინარეობს გასაუბრებების პროცესი არსებულ და დამატებით 30 ვაკანსიაზე; დამატებით 20 უნდა გამოიძებნოს პროგრამულად. დამატებით აყვანილი იქნება 20 საპროცესო სოციალური მუშაკი. მეორე პუნქტი „უკუკავშირის და კომუნიკაციის გაძლიერება“ გულისხმობს შემდეგი ცვლილებების განხორციელებას: სააგენტოში შიდა სტრუქტურის დახვეწა და გაძლიერება, რათა მოხდეს ტერიოტრიულ ერთეულებში ხელმძღვანელების უფრო აქტიური ჩართვა სოციალური მუშაკების სამუშაოში, ცენტრალურ აპარატსა და ტერიტორიულ ერთეულებს უკუკავშირის სისტემის დახვეწა; კომუნიკაციის და უკუკავშირის გაძლიერება სამინისტროსთან – შექმინლია საბჭო, სადაც წარმოდგენილნი არიან სოციალური მუშაკები და სამინისტროს და სააგენტოს ხელმძღვანელი პირები; აპრილიდან ბავშვთა კეთილდღეობის ეროვნული საკოორდინაციო საბჭოს ჩამოყალიბება. მესამე პუნქტი ტექნიკურ ხელშეწყობას ითვალისწინებს და გულისხმობს: ტექნიკურ აღწერას ტერიტორიულ ერთეულებში (სამუშაოს განახორციელებს 3-კაციანი ჯგუფი); შესწავლილ იქნება, რა მდგომარეობაა კონფიდენციალური საუბრების ოთახებთან და სხვა საკითხებთან დაკავშირებით. ამ მიზნით უკვე მიმდინარე კვირიდან გამოიყოფა 2-კაციანი ჯგუფი; მოხდება ტრანსპორტის უზრუნველყოფის აღწერა ( გამოიყოფა 3 კაციანი ჯგუფი), 15 აპრილამდე დასრულდება ავტოსატრანსპორტო საშუალებების მოძიება სხვა სამინისტროებში. აპრილის ბოლომდე დასრულდება ყველა არსებული და საჭირო რესურსის აღწერა. ბოლო, მეოთხე პუნქტი სოცმუშაკთა პროფესიულ მხარდაჭერას გულისხმობს. კერძოდ, ამ პუნქტის თანახმად, უკვე დაწყებულია სააგენტოში პროფესიული სუპერვიზიის სამმართველოს შექმნა. 29 მარტისთვის იქნება მონახაზი სოცმუშაკთა ფუნქციების გაწერის და თანამშრომლების რაოდენობაზე შეთანხმების შესახებ. მოხდება რეგიონული საბჭოების მუშაობის ანალიზი და საჭიროებისამებრ ცვლილების შეტანა; 2019 წლის განმავლობაში მოხდება გარე სუპერვიზიის მექანიზმის შემუშავება და ბიუჯეტის მოძიება. შეგახსენებთ, რომ სოცმუშაკებს სამინისტროს მიმართ 22-პუნქტიანი მოთხოვნები აქვთ. მათ შორის ისინი იმ ექვს მოთხოვნას ასახელებენ, რომელთა დაუყოვნებლივ შესრულების შემთხვევაში მზად არიან სამუშაო ადგილებს დაუბრუნდნენ. სოცმუშაკების ძირითადი მოთხოვნები ხელფასის 30 %-ით გაზრდა და ზეგანაკვეთური შრომის ანაზღაურებაა, ასევე ისინი კადრების დამატებასა და საქმეთა რაოდენობის განახევრებას ითხოვენ. მოთხოვნებს შორისაა ტრანსპორტირების პრობლემის მოგვარება და ყველა რეგიონისათვის მინიმუმ ერთი ფსიქოლოგის გამოყოფა. ჯანდაცვის სამინისტროში აცხადებენ, რომ გაფიცვის მიუხედავად, ყველა ბენეფიციარს სერვისები შეფერხების გარეშე მიეწოდება.
ინტერპრესნიუს.ჯი- https://www.interpressnews.ge/ka/article/539103-davit-sergeenko-gapicul-socialur-mushakebs-samushao-komisiashi-dabrunebisken-moucodebs/?fbclid=IwAR3IxgAr3WQG1yzmOEWpO_Q5uaWsHpyA0mtX1yP04bKnktP-lt1zJzzwsNk 
--- 

მედიასაშუალება: https://www.interpressnews.ge/ka/article/539107-socialuri-mushakebis-movaleobas-droebit-jandacvis-saministros-tanamshromlebi-asruleben-ucqebas-shtatgareshe-tanamshromlebic-ahqavs
სოციალური მუშაკების მოვალეობას დროებით ჯანდაცვის სამინისტროს თანამშრომლები ასრულებენ, უწყებას შტატგარეშე თანამშრომლებიც აჰყავს
ჯანდაცვის მინისტრის, დავით სერგეენკოს თქმით, ამჟამად სამინისტრო საგანგებო რეჟიმში მუშაობს. როგორც მან განმარტა, სოციალური მუშაკების მოვალეობებს სამინისტროს თანამშრომლები და შტატგარეშე თანამშრომლები ასრულებენ. „დღეს დამატებით 15 შტატგარეშე თანამშრომელი ავიყვანეთ. კიდევ 20-ის აყვანის შესახებ სავარაუდოდ, ხვალ, მთავრობის სხდომაზე მივიღებთ ნებართვას და ავიყვანთ. თუ ხანგრძლივი დროის განმავლობაში დაგვჭირდა მსგავს რეჟიმში მუშაობა, დამატებით კიდევ მინიმუმ 30 თანამშრომლის აყვანა დაგვჭირდება. რაც შეეხება 50 თანამშრომლის დამატებას, ეს გაფიცვის დაწყებამდე ჩვენი შეთანხმების ნაწილი იყო და რა თქმა უნდა, კვლავ ძალაშია. თუ ვნახავთ, რომ კიდევ საჭიროა დამატებითი რესურსები, ჩვენი მოვალეობაა, რომ მომსახურების პროცესში უწყვეტობა უზრუნველვყოთ,“ - განაცხადა მინისტრმა.
ნიუს.ჯი- http://www.newposts.ge/?l=G&id=200983-%E1%83%A1%E1%83%94%E1%83%A0%E1%83%92%E1%83%94%E1%83%94%E1%83%9C%E1%83%99%E1%83%9D,%20%E1%83%A1%E1%83%9D%E1%83%AA%E1%83%9B%E1%83%A3%E1%83%A8%E1%83%90%E1%83%99%E1%83%94%E1%83%91%E1%83%98 

მედიასაშუალება: http://pirveliradio.ge/index.php?newsid=123207&fbclid=IwAR2EmzLcneTp-hUPnr8xM1Ah_jkVds9AMtYgRea_-K7mWiWAARGqlhFsBNw
სამინისტროში გაგვექცა მომენტი, როდესაც კონცენტრირებულები ვიყავით კანონის აღსრულების გეგმის წერაზე, სოციალური მუშაკები კი მძიმე მდგომარეობაში იყვნენ - სერგეენკო
პრობლემების საფუძველი იყო, რომ ჩვენ სამინისტროში გაგვექცა მომენტი, როდესაც ძირითადად კონცენტრირებულები ვიყავით მიღებული კანონის აღსრულების გეგმის წერაზე, სოციალური მუშაკები კი მთელი ამ პერიოდის განმავლობაში და იქამდეც იყვნენ მძიმე მდგომარეობაში, - განაცხადა ჯანდაცვის მინისტრმა სოციალური მუშაკების გაფიცვის საკითხის კომენტირებისას. სერგეენკოს თქმით, უკვე არსებობს სოციალურ მუშაკებთან ერთად შემუშავებული გეგმა, რომელიც ეტაპობრივად გამოასწორებს მდგომარეობას, თუმცა ახლა პრობლემა ამ გეგმის აღრულების ვადებია, რომელსაც გაფიცული სოციალური მუშაკები არ ეთანხმებიან. „მესმის, რომ ხელფასების მომატება მნიშვნელოვანი საკითხია, თუმცა ამ თემას კომპლექსურად უნდა შევხედოთ. უბრალოდ შეუძლებელი იქნება იმის საფუძველზე მოიმატოს ხელფასმა, თუ რამდენად მძაფრად იქნება გამოხატული პროტესტი. გეგმის პირველი ნაწილია არსებული ტვირთისგან მათი გათავისუფლება და ისეთი საქმეების ჩამოშორებაა, რაც მათ პრობლემებს უქმნის. ეს პროცესი უკვე დაწყებულია. ასევე განხორციელებულია პროფესიული მხარდაჭერა, რომ სოციალური მუშაკები მარტო აღარ იყვნენ პრობლემების პირისპირ. ტექნიკური მხარდაჭერა და მათ შორის ტრანსპორტზე იყო აქცენტირება. ეს საკითხი უახლოესი ერთი თვის განმავლობაში მოიხსნება. გაფიცვის დაწყებამდე ყველა რეგიონში თითო და თბილისში დამატებით ორი მანქანა გამოიყო. უახლოეს ერთ კვირაში გვექნება დამატებით 11 მანქანა. დღეს საღამომდე სამინისტროდან ვანაწილებთ რამდენიმე მანქანას,“- აცხადებს მინისტრი
ლიბერალი.ჯი- http://liberali.ge/news/view/44045/gagveqtsa-momenti-rotsa-sotsialuri-mushakebi-mdzime-mdgomareobashi-iyvnen--sergeenko 

მედიასაშუალება: http://www.tabula.ge/ge/story/146391-saministro-soc-mushakebis-motxovnebis-shesruleba-davitsket-natsilze-samoqmedo-gegma
სამინისტრო: სოც. მუშაკების მოთხოვნების შესრულება დავიწყეთ, ნაწილზე სამოქმედო გეგმა გვაქვს
ჯანდაცვის და სოციალური მომსახურების სამინისტრო ამბობს, რომ სოციალური მუშაკების მოთხოვნების შესრულება დაწყებულია. კერძოდ, უწყების განცხადებით: "ნაწილობრივ მოგვარებულია ტრანსპორტირების საკითხი. თითოეულ რეგიონს გადაეცა თითო მანქანა, რომელიც 24 საათის განმავლობაში უშუალოდ სოციალური მუშაკების განკარგვაშია. საჭიროების შემთხვევაში მათ გამოეყოფათ დამატებითი მანქანა. ეს, რა თქმა უნდა, არ არის საკმარისი, გრძელდება მუშაობა დამატებითი რესურსის მოსაპოვებლად და მიმდინარეობს მოლაპარაკება პარტნიორ სახელმწიფო უწყებებთან სამინისტროსთვის მანქანების გადმოცემის თაობაზე. გარდა ამისა, თბილისში სოციალურ მუშაკებს აქვთ სპეციალური ბარათები, რომლითაც საზოგადოებრივ მუნიციპალურ ტრანსპორტში საშეღავათო ფასით სარგებლობენ. თითოეულ რეგიონში არის თითო ფსიქოლოგი. დაგეგმილია კიდევ 1 ფსიქოლოგის დამატება თბილისში, თუმცა სოციალური მომსახურების სააგენტოში მიმდინარეობს რეორგანიზაცია, რომელიც გააჩენს შესაძლებლობას გაიზარდოს ფსიქოლოგების რაოდენობა. ასევე რეორგანიზაციის ფარგლებში, მთელი საქართველოს მასშტაბით, დაემატება 12 იურისტი. კონკურსი უკვე გამოცხადებულია. 2019 წლის განმავლობაში სოციალური მომსახურების სააგენტოს დაემატება 50 სოციალური მუშაკი. კონკურსი უკვე დასრულებულია 30 ვაკანტურ ადგილზე. ასევე იგეგმება ყოველ წელს როგორც მათი რაოდენობის, ასევე მათი სახელფასო განაკვეთის ზრდა, რომელიც გათვალისწინებული იყო 2018 წელს პარლამენტის მიერ შემუშავებულ საქართველოს კანონში „სოციალური მუშაობის შესახებ“. კანონის მიხედვით 2020 წელს სოციალური მუშაკის ხელფასი 1200 ლარამდე გაიზრდება, ხოლო 2022 წელს - 1500 ლარამდე. უკვე დამტკიცდა ბრძანება "სოციალური სამუშაოს ეფექტური განხორციელების ხელშეწყობის შესახებ“, რომლის მიხედვითაც ადმინისტრაციული საქმეებისგან სოციალური მუშაკები უკვე გათავისუფლებულები არიან. დაიხვეწება საპროცესო წარმომადგენლობის ბიზნეს პროცესი უწყებათაშორის სამუშაო ჯგუფის ფორმატში (CCM), ასევე იგეგმება 20 სპეციალიზებული სოციალური მუშაკის გადამზადდება და ჩართვა საპროცესო წარმომადგენლობაში", - წერია განცხადებაში, რომელიც უწყებამ მინისტრის მოადგილის, თამარ ბარკალაიას სახელით გაავრცელა. უწყება ასევე აცხადებს, რომ სოც. მუშაკების გაფიცვის მიუხედავად, ბენეფიციარების მომსახურება შეუფერხებლად ხდება. სოციალური მუშაკები უწყების პასუხად საერთო განცხადების გავრცელებას გეგმავენ. ისინი უკვე მესამე დღეა, გაფიცულები არიან. სოციალურმა მუშაკებმა პროტესტის უკიდურეს ფორმას მას შემდეგ მიმართეს, რაც უწყებასთან მოლაპარაკებების თვენახევრიანი მცდელობა უშედეგოდ დასრულდა. გაფიცულია საქართველოს მასშტაბით ყველა სოციალური მუშაკი. როგორც ისინი ამბობენ, მათი 20-ზე მეტი მოთხოვნიდან უწყება მხოლოდ ერთის შესრულებაზე დათანხმდა, ისიც ნაწილობრივ, რაც მათთვის მიუღებელია. სოციალური მუშაკები ამბობენ, რომ მათთვის გასაგებია, რომ ყველა მოთხოვნა ერთბაშად ვერ მოგვარდება, ამიტომ შეარჩიეს 6 პუნქტი, რომელიც დაუყოვნებლივ გადაჭრას მოითხოვს, სხვა პუნქტებზე კი მთავრობისგან მზაობას და მოგვარებისთვის შემხვედრ ნაბიჯებს ითხოვენ. გლდანი-ნაძალადევის სერვის-ცენტრის ყოფილი სოციალური მუშაკი, აქტივისტი სოფო ხვთისიაშვილი ამ 6 პუნქტს განმარტავს: ყველა სერვის-ცენტრს დაემატოს ფსიქოლოგი და იურისტი, რათა ძალადობა განცდილ ბავშვს ფსიქოლოგის რიგში 1 წლით დგომა არ მოუწიოს. დაემატოს ტრანსპორტი, იმიტომ რომ სოციალური მუშაკები თავიანთი ჯიბიდან არ უნდა იხდიდნენ ტრანსპორტირების ფულს ან არ უწევდეთ 10 კილომეტრის ფეხით გავლა, მით უმეტეს, როცა გადაუდებელი შემთხვევაა. ისეთი საქმეების ჩამოშორება, რომელიც სოციალური მუშაკის პროფესიულ ვალდებულებებში არ შედის - საოქმო გადაწყვეტილებების გაკეთება, ვაუჩერების ბეჭდვა, ტექნიკური საქმე. ასევე, საპროცესო წარმომადგენლობის ჩამოშორება, რაც გულისხმობს იმას, რომ მეურვეობა-მზრუნველობის ორგანო კი არ იტყვის უარს, რომ არასრულწლოვნის საპროცესო წარმომადგენელი იყოს, არამედ ამ ადამიანებს, რომლებსაც მიმდინარე 100 და მეტი საქმე აქვთ, არ მოუწიოთ 10 საათი პოლიციის განყოფილებაში ჯდომა. კადრების დამატება - დღეს სააგენტო საუბრობს, რომ გამოცხადებული გვაქვს ვაკანსია და ემატება 50 კადრი. ეს არ არის საკმარისი - თითო სერვის-ცენტრზე 1 ადამიანის დამატება მდგომარეობას არ შეამსუბუქებს. ხელფასების გათანაბრება საჯარო სამსახურის სხვა უწყებების თანამშრომლებთან - სოციალურ მუშაკებს 680 ლარი აქვთ ხელფასი, თუმცა, სხვა უწყებებს ბევრად მეტი აქვთ. 

რას აჩვენებს ჯანდაცვის სამინისტრო სოცმუშაკებისადმი დამოკიდებულებით – ინტერვიუ ანა დოლიძესთან
მესამე დღეა სოცმუშაკები საპროტესტო აქციას მართავენ.  გაფიცული სოცმუშაკები სისტემურ ცვლილებებს ითხოვენ იმისთვის, რომ ცარიელი ხელებით არ მივიდნენ ადამიანებთან, რომლებსაც ყველაზე მეტად სჭირდებათ სახელმწიფოს ზრუნვა. სახელმწიფო ანუ ჯანდაცვის სამინისტრო სოცმუშაკების მიერ დასახელებულ მოთხოვნებს ნაწილობრივ ეთანხმება, თუმცა სოცმუშაკების მოთხოვნების დაკმაყოფილებაზე უარს ამბობს. დავით სერგეენკოს უწყება პრობლემას ვერც გაფიცვაში ხედავს. სამინისტროში აცხადებენ, რომ სოცმუშაკების ფუნქციას ადმინისტრაციის სხვა თანამშრომლები შეასრულებენ. ჯანდაცვის სამინისტრო შრომითი უფლებების დაცვაზეცაა პასუხისმგებელი. რა ჩანს საკუთარი თანამშრომლების მიმართ სამინისტროს ამგვარი დამოკიდებულებით? – „ბათუმელებმა“ რამდენიმე კითხვა იურისტს ანა დოლიძეს დაუსვა. ქალბატონო ანა, თქვენ რა დაინახეთ ჯანდაცვის სამინისტროს საკუთარი თანამშრომლების, ამ შემთხვევაში, სოცმუშაკების მიმართ დამოკიდებულებაში? ეს სამინისტრო პასუხისმგებელია შრომითი უფლებების დაცვაზეც. სახელმწიფო უნდა იყოს სტანდარტების დამდგენი საზოგადოებისა და კერძო სექტორისთვის, როგორ უნდა მოუფრთხილდეს დასაქმებულ ადამიანს და უზრუნველყოს კარგი სერვისი. ჩვენ ვიღებთ პირიქით: ეს სფერო არ არის ჯანდაცვის სამინისტროსთვის პრიორიტეტი, მიგდებული და მარგინალიზებულია ეს სფერო. ამიტომაც არ აქვთ ამ თანამშრომლებს რესურსები. მეორეა, უშუალოდ გაფიცვასთან მიმართ დამოკიდებულება – ეს არის რეალურად ბარბაროსული დამოკიდებულება, რადგან თუნდაც კაპიტალისტურ ქვეყანაში, როგორიცაა ამერიკა და რომელსაც მე ძალიან კარგად ვიცნობ, იქაც კი, გაფიცულების მიმართ არის პატივსაცემი დამოკიდებულება, მათ უსმენენ განსაკუთრებით, როცა ადამიანები შრომითი უფლებებისთვის იბრძვიან. ჩვენთან კი, არის დამოკიდებულება, რომ თითქოს ვინც ხმა ამოიღო, დამნაშავეა. ხელისუფლება ამბობს, რომ მისი ლოზუნგი არის ადამიანი და ადამიანის უფლებების დაცვა. ამ დროს სოციალური მუშაკები მუშაობენ ყველაზე მოწყვლად, სოციალურად დაუცველ ჯგუფებთან და ეს ადამიანები გეუბნებიან, ცარიელი ხელებით ნუ მიშვებ მათთანო. ამ ადამიანებსაც კი არ უსმენს ხელისუფლება. ქვეყანაში, სადაც სიღარიბის მაჩვენებელი მაღალია, რატომ შეიძლება არ ინტერესდებოდეს ხელისუფლება იმ პრობლემებით, რაზეც სოცმუშაკები საუბრობენ?  მარტივი ახსნაა: ჩვენ გვაქვს არადემოკრატიული პოლიტიკა. მაგალითად, რატომ ვერ კრძალავს პარლამენტი აზარტული თამაშების რეკლამას? იმიტომ, რომ ამის უკან დგას უდიდესი ლობი, ვის დაკრულზეც დადიან ჩვენი პარლამენტარები. ადამიანები, ვისაც ემსახურებიან სოცმუშაკები, არიან მარგინალიზებულები და ჩვენ ხელისუფლებას მათი აზრი არ აინტერესებს. მათი დიდი ნაწილი არჩევნებზეც არ დადის, მათ ფული არ აქვთ და პირიქით, სახელმწიფოსგან სჭირდებათ მხარდაჭერა. ამ თემაში უნდა ჩაერთოს რაც შეიძლება მეტი ადამიანი. ეს უნდა გახდეს აქტიური დისკუსიის საგანი. რატომ ვერ გახდა სოცმუშაკების გაფიცვა აქტუალური თემა? სოციალური ქსელის გამოხმაურებიდან ჩანს, რომ საზოგადოების ნაწილს არც იმაზე აქვს ინფორმაცია, რომ სოციალური მუშაკი არ არის აგენტი, რომელიც სოციალურად დაუცველების ქულებს ითვლის, რის მიხედვითაც შემდეგ სტატუსს ანიჭებენ ან არ ანიჭებენ? ამ თემას ნამდვილად სჭირდება საზოგადოებრივი ცნობიერება… ჩვენ უნდა ვუთხრათ საზოგადოებას, რომ არ მოხდებოდა, მაგალითად, იგივე ხორავას ქუჩის ინციდენტი, თუკი მსგავს სიტუაციას სოცმუშაკები პირველები გაიგებდნენ, რომ არსებობს დაძაბულობა მოზარდებს შორის და საჭიროა პრევენციული ღონისძიებები. ნორმალურ ქვეყნებში, როგორც წესი, ოჯახი, როცა მას რაიმე პრობლემა ექმნება, პირველ რიგში, მიმართავს სოციალურ მუშაკს, ამ სამსახურს… ჩვენ კარგად უნდა გავაცნობიეროთ, რაზე საუბრობენ სოცმუშაკები, მაგალითად, ქუჩაში დარჩენილი ბავშვი, რომელიც მშიერია და არსად წასასვლელი არ აქვს. სოცმუშაკი გეუბნება, რომ მას ხშირად არ აქვს არანაირი სერვისი, ამ ბავშვს შესთავაზოს. ის ბავშვს ვერაფრით ეხმარება. უნდა გავიაზროთ, რომ თუ არ გვინდა უბედურება უბედურებაზე გვქონდეს, გვჭირდება ძლიერი სოციალური სამსახური. ამის გარეშე წარმოუდგენელია. ოპოზიციური პოლიტიკური პარტიების ინტერესი თუ გამოიწვია ამ გაფიცვამ?  ვერა და აქაც პრობლემაა: მთელი პოლიტიკური სპექტრი არის სოციალურად გაუცნობიერებელი, ჩვენი პოლიტიკოსები, ძირითადად, ელაპარაკებიან ერთმანეთს. ვინმეს აინტერესებს ქვეყანაში, რას ფიქრობს მდინარაძე ბესელიაზე ან ბესელია მდინარაძეზე? რამდენ ხანს შეიძლება ამაზე და მსგავს თემებზე ვილაპარაკოთ ქვეყანაში, სადაც არსებობს უამრავი გამოწვევა ტრანსპორტით დაწყებული, ბავშვების სიკვდილიანობით დასრულებული.

ეს არის დაცინვა – სოცმუშაკების აქციის მონაწილე სამინისტროს შეთავაზებაზე
სოციალური მუშაკების გაფიცვიდან მესამე დღეს ჯანდაცვის სამინისტრო განცხადებას ავრცელებს, სადაც ამბობს, რომ მათი მოთხოვნები ნაწილობრივ დაკმაყოფილებულია. თუმცა, ამ განცხადებას სოცმუშაკების პროტესტის ერთ-ერთი ორგანიზატორი, ქეთი ხუციშვილი “დაცინვად” აფასებს. სამინისტროს შეთავაზება ჯანდაცვის სამინისტროს განცხადებაში ვკითხულობთ, რომ უწყება თითო რეგიონში თითო მანქანას და თბილისში 1 ფსიქოლოგს დაამატებს. ასევე სამინისტრო აცხადებს, რომ იგეგმება 12 იურისტისა და 2019 წლის განმავლობაში 50 სოციალური მუშაკის დამატება. ამ დროისთვის კი 30 ვაკანტურ ადგილზე კონკურსი უკვე გამოცხადებულია. განცხადებაში ნათქვამია, რომ თბილისში სოციალურ მუშაკებს აქვთ სპეციალური ბარათებიც, რომლითაც საზოგადოებრივ მუნიციპალურ ტრანსპორტში საშეღავათო ფასით მგზავრობენ, 2020 წლიდან კი მათ ხელფასი 1500 ლარამდე გაეზრდებათ. გაფიცული სოციალური მუშაკების პასუხი ქეთი ხუციშვილი ნეტგაზეთთან საუბარში ამბობს, რომ სამინისტროს ეს ნაბიჯები მცირეა და რეალურ სურათს ვერ შეცვლის. “ფსიქოლოგის დამატებას ჩვენ ვითხოვთ ყველა ცენტრში, ისინი კი გვეუბნებიან, რომ ერთადერთ ფსიქოლოგს დაამატებენ, ისიც თბილისში და ამას აღიქვამენ, როგორც მოთხოვნების შესრულებას. ეს არის აბსოლუტური აბსურდი. რაც შეეხება ტრანსპორტს, სამინისტრომ რეგიონში დაამატა თითო მანქანა. ეს ნიშნავს, რომ მთლიან რეგიონს, მაგალითად, იმერეთს ან სამცხე-ჯავახეთს, ეყოლება მხოლოდ ერთი მანქანა, რაც არის წარმოუდგენელი იმიტომ, რომ რეგიონის შემადგენლობაში ძალიან ბევრი რაიონული ცენტრია და შესაბმისად, ეს ერთი მანქანა ვერ გაწვდება ყველას და სურათს ნამდვილად ვერ შეცვლის,” – ამბობს ქეთი ხუციშვილი. ქეთი ხუციშვილი სამინისტროს მიერ შეპირებულ ხელფასის ზრდას ეხება და განმარტავს, რომ 2020 წლამდე დიდი დროა, ამ პერიოდის განმავლობაში კი სოცმუშაკებს ისევ თავისი რესურსით მოუწევთ თავიანთი რესურსების გამოყენება, რისი საშუალებაც მათ აღარ აქვთ. რაც შეეხება კადრების დამატებას, ხუციშვილი გვიყვება, რომ სამინისტროს მიერ გამოცხადებული ვაკანსია 30 კადრზე, არის არა სოციალური მუშაკების დამატება, არამედ ამჟამად არსებული დანაკლისის შევსება. “სატრანსპორტო ბარათებზე შეღავათი, რეალურად, არის დაცინვა – უპირველეს ყოვლისა, ეს შეღავათი მოქმედებს მხოლოდ თბილისში, ისიც მხოლოდ ავტობუსსა და მეტროში. აქ ისიც გასათვალისწინებელია, რომ შეღავათი სამარშრუტო ტაქსებზე არ მოქმედებს, მეტროთი და ავტობუსით კი შეუძლებელია სოციალური მუშაკი იყოს მოქნილი. შეუძლებელია ამით დროულად მიხვიდე სადმე და ქმედითი იყოს რეაგირება. შესაბამისად, ესეც არანაირად არ შეიძლება ჩაითვალოს რაიმე მოთხოვნის დაკმაყოფილებად – პირიქით, ისიც ვერ გააკეთეს, რომ სამარშრუტო ტაქსიშიც ყოფილიყო ეს ბარათი მოქმედი და სამარშრუტო ტაქსიში მაინც შესძლებოდათ სოციალურ მუშაკებს შეღავათით სარგებლობა. მით უმეტეს, რომ რეგიონში, ხშირად, საერთოდ არ არსებობს მუნიციპალური ტრანსპორტი და ამ ადამიანებისთვის არაფერი შეიცვლება ამ კუთხით,” – გვიყვება ქეთი ხუციშვილი. რაც შეეხება იურისტების დამატებას, ხუციშვილი დასძენს, რომ ამ დროისთვის 12 იურისტი დამაკმაყოფილებელია, თუმცა, ფსიქოლოგის დამატება უკომპრომისო მოთხოვნაა. “თბილისში არის ერთადერთი ფსიქოლოგი და გვეუბნებიან, რომ კიდევ ერთს დაამატებენ, რაც საერთოდ არ აისახება საქმეზე, თუმცა, სამინისტრო მიიჩნევს, რომ მოთხოვნა სრულდება. ისე გვევაჭრებიან კადრებზე, გეგონება, სოცმუშაკები თავისთვის და თავისი შვილებისთვის ითხოვენ ფსიქოლოგებს,” – განაცხადა ქეთი ხუციშვილმა.

ქუთაისში გაფიცული სოციალური მუშაკები ქალაქის მერს შეხვდნენ
სოციალური მომსახურების სააგენტოს იმერეთის ორგანიზაციის თანამშრომელთა პროტესტი გრძელდება. სოცმუშაკები მესამე დღეა აქციას მართავენ. გაფიცული თანამშრომლები დღეს ქუთაისის მერს შეხვდნენ და მათი მოთხოვნები გააცნეს. სოცმუშაკების განცხადებით, მერი მათ თვითმმართველობის კომპეტენციის ფარგლებში მხოლოდ პარკირების პრობლემის მოგვარებას დაპირდა. „მერმა მოისმინა ჩვენი მოთხოვნა და დახმარებას დაგვპირდა. გვითხრა, რომ პარკირების პრობლემას მოგვიგვარებს და უფასოდ შევძლებთ ავტომობილების გაჩერებას. რა ფორმით მოხდება ჯერ არ ვიცით, მაგრამ გვპირდება, რომ პრობლემა მოგვარდება“, - განაცხადეს სოცმუშაკებმა. სოცმუშაკები მესამე დღეა გაფიცული არიან. გაფიცულები ხელფასების გაზრდას და პირობების გაუმჯობესებას მოითხოვენ.

სოცმუშაკების მოთხოვნების ნაწილი შესრულებულია, სრულდება და არსებობს გეგმა – სამინისტრო
ჯანდაცვის სამინისტრო აცხადებს, რომ იმ მოთხოვნების ნაწილი, რომელიც გაფიცულ სოციალურ მუშაკებს აქვთ, შესრულებულია, ნაწილის შესრულება მიმდინარეობს და ნაწილზე არსებობს სამოქმედო გეგმა. სამინისტროს თქმით, მათი “უპირველესი ამოცანაა, ბენეფიციართათვის იმ სოციალური სერვისების უწყვეტ რეჟიმში შეფერხებების გარეშე მიწოდება, რომელსაც სოციალური სამუშაო ითვალისწინებს და სოციალური მუშაკი ახორციელებს”. უწყების განცხადებით, სოციალური მუშაკების გაძლიერება 2018 წლიდან დაიწყო. “ნაწილობრივ მოგვარებულია ტრანსპორტირების საკითხი. თითოეულ რეგიონს გადაეცა თითო მანქანა, რომელიც 24 საათის განმავლობაში უშუალოდ სოციალური მუშაკების განკარგვაშია.  საჭიროების შემთხვევაში მათ გამოეყოფათ დამატებითი მანქანა. ეს, რა თქმა უნდა, არ არის საკმარისი, გრძელდება მუშაობა დამატებითი რესურსის მოსაპოვებლად და მიმდინარეობს მოლაპარაკება პარტნიორ სახელმწიფო უწყებებთან სამინისტროსთვის მანქანების გადმოცემის თაობაზე. გარდა ამისა, თბილისში სოციალურ მუშაკებს აქვთ სპეციალური ბარათები, რომლითაც საზოგადოებრივ მუნიციპალურ ტრანსპორტში საშეღავათო ფასით   სარგებლობენ” , – ნათქვამია ჯანდაცვის სამინისტროს 27 მარტის განცხადებაში. უწყებისვე ცნობით, თითოეულ რეგიონში არის თითო ფსიქოლოგი. დაგეგმილია კიდევ 1 ფსიქოლოგის დამატება თბილისში, თუმცა სოციალური მომსახურების სააგენტოში მიმდინარეობს რეორგანიზია, რომელიც  გააჩენს შესაძლებობას, გაიზარდოს ფსიქოლოგების რაოდენობა. ასევე, რეოგრანიზაციის ფარგლებში, მთელი საქართველოს მასშტაბით, იგეგმება 12 იურისტის დამატება. გარდა ამისა, 2019 წლის განმავლობაში სოციალური მომსახურების სააგენტოს დაემატება 50 სოციალური მუშაკი. კონკურსი უკვე დასრულებულია 30 ვაკანტურ ადგილზე. “ასევე, იგეგმება ყოველ წელს როგორც მათი რაოდენობის, ასევე მათი სახელფასო განაკვეთის ზრდა, რომელიც გათვალისწინებული იყო 2018 წელს პარლამენტის მიერ შემუშავებულ საქართველოს კანონში „სოციალური მუშაობის შესახებ“. კანონის მიხედვით, 2020 წელს სოციალური მუშაკის ხელფასი 1200 ლარამდე გაიზრდება, ხოლო 2022 წელს – 1500 ლარამდე”, – განაცხადა საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის მოადგილემ, თამარ ბარკალაიამ. მის განცხადებას სამინისტროს პრესსამსახური ავრცელებს. რატომ გაიფიცნენ სოციალური მუშაკები სოციალური მუშაკები 25 მარტს გაიფიცნენ. ისინი წინასაგაფიცვო პროცესში დაახლოებით 2 თვის განმავლობაში იყვნენ, რა დროსაც სამინისტროსა და სოცმუშაკებს შორის მედიაციის პროცესის დაიწყო. თუმცა 21 მარტს სოცმუშაკებმა განაცხადეს, რომ მედიაცია უშედეგოდ დასრულდა და სამინისტრო მათ მოთხოვნებს, მათ შორის, დარეგულირებულ გრაფიკსა და ტრანსპორტზე გამოყოფილ ფინანსურ რესურსს, არ შეასრულებს. სოციალური მუშაკები გაფიცვის მიზეზად ასახელებენ ტრანსპორტის პრობლემას, ბენეფიციართა დასახმარებლად საჭირო რესურსების ნაკლებობას, არასათანადო სამუშაო პირობებსა და დაბალ ანაზღაურებას. ისინი ამბობენ, რომ შეზღუდული რესურსების გამო ვერ ახერხებენ ადამიანებისთვის შესაბამისი მომსახურების გაწევას და ხშირად უწევთ თავიანთი პირადი ფინანსების დახარჯვა ბენეფიციართა პრობლემების მოსაგვარებლად.

